
ᐊᒃᑐᐸ 1. 2−14 

 

ᔪᐊᔾᔨ ᖁᓚᐅᑦ 

ᒪᓕᒐᓕᐅᕐᕕᖕᒧᑦ ᐅᖃᖅᑎ 

ᑎᑎᖅᑲᒃᑯᕕᐊ 1200, 926 ᕕᕿᖁᕿᑭᖑᓗ ᖖᓕᖑᖁ, 

ᐃᖃᓗᐃᑦ, ᓄᓇᕗᑦ XOA OHO 

 

ᐅᖃᖅᑎᒧᑦ: 

 

ᖁᕕᐊᓱᒃᑐᖓ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 2014-ᒧᑦ ᐊᑐᖅᑐᑦ ᑐᓐᓂᖅᑯᑎᒋᔪᓐᓇᕋᒃᑭᑦ.  ᐅᑯᐊ ᓱᓕᑦᑎᐊᕐᓂᕐᒧᑦ 

ᑲᒥᓴᓇᐅᑉ ᐱᓕᕆᐊᕆᖃᑦᑕᓚᐅᖅᑕᖏᓐᓂᒃ ᐅᓂᒃᑲᐅᓯᓖᑦ ᐊᑐᖅᑐᕕᓂᕐᓂᒃ ᓯᑎᐱᕆ 9, 2013-ᒥᑦ ᓯᑎᐱᕆ 8, 

2014−ᒧᑦ. 

 

ᐅᑯᐊ ᐅᓂᒃᑳᑦ ᓴᖅᑭᑕᒃᑲ ᒪᓕᒃᖢᒍ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 57. 

 

ᐃᓚᓐᓈᑦ, 

 

ᑕᑦ ᕆᓴᐅ 

ᓱᓕᑦᑎᐊᕐᓂᕐᒧᑦ ᑲᒥᓴᓇ  

ᐊᑭᖃᓐᖏᑦᑐᖅ:  888-398-2785  ᓱᒃᑲᔪᒃᑰᕈᑖ:  888-676-4923 

jerichard@integritycom.nu.ca 

www.integritycom.nu.ca 

mailto:jerichard@integritycom.nu.ca

ᐱᒋᐊᕐᓂᖓ 

ᐅᑯᐊ 15-ᒋᓕᖅᑕᖏᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᖑᖃᑦᑕᖅᓯᒪᔪᓂ, ᐊᑐᖅᖢᒍ 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ ᐊᒻᒪ ᓯᕗᓪᓕᕐᒥ ᐱᖁᔭᕐᔪᐊᖑᓚᐅᖅᓯᒪᔪᖅ.  

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ ᐅᖃᖅᓯᒪᕗᖅ ᓱᓕᑦᑎᐊᕐᓂᕐᒧᑦ ᑲᒥᓴᓇ ᐊᕐᕌᒍᑕᒫᖅ 

ᐅᓂᒃᑳᓕᐅᖃᑦᑕᕐᓂᐊᕐᓗᓂ ᐅᖃᖅᑎᒧᑦ, ᐅᓂᒃᑲᐅᓯᕆᓗᓂᒋᑦ 

ᖃᓄᐃᓕᐅᖃᑦᑕᓚᐅᕐᓂᕐᒥᓂᒃ ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑎᓪᓗᒍ.  ᐅᑯᐊ 

ᓯᕗᓪᓕᖅᐹᑦᑎᐊᑦ ᐅᓂᒃᑳᓕᐊᒃᑲ ᓱᓕᑦᑎᐊᕐᓂᕐᒧᑦ ᑲᒥᓴᓇᐅᓂᕐᒧᑦ 

ᑎᒃᑯᐊᖅᑕᐅᓚᐅᕋᒪ.  ᑎᒃᑯᐊᖅᑕᐅᓚᐅᖅᓯᒪᔪᖓ ᓯᑎᐱᕆ 9, 2013-ᒥ, 

ᐃᓕᓯᒪᔪᒃᓴᐅᑕᐅᓪᓗᖓ ᑕᓪᓕᒪᓄᑦ ᐊᕐᕌᒍᓄᑦ.  ᐅᑯᐊ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 

2014 ᐅᓂᒃᑲᐅᓯᓖᑦ ᓯᑎᐱᕆ 9, 2013-ᒥᑦ ᓯᑎᐱᕆ 8, 2014-ᒧᑦ ᑎᑭᖢᒍ. 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ ᓄᓇᕗᒻᒥ ᓯᕗᓪᓕᕐᓄᑦ ᒪᓕᒐᓕᐅᖅᑎᓄᑦ 

ᐊᑐᓕᖅᑎᑕᐅᓚᐅᖅᓯᒪᔪᖅ 2001-ᖑᑎᓪᓗᒍ.  ᐱᖁᔭᖅᑎᒍᑦ ᓇᓗᓇᐃᖅᓯᕗᖅ 

ᒪᓕᒐᓕᐅᖅᑏᑦ ᐱᓇᓱᖕᓂᖃᐃᓐᓇᖃᑦᑕᕐᓂᐊᕐᓗᑎᒃ ᐱᐅᔪᓂᒃ ᑐᓐᖓᕕᖃᕐᓗᑎᒃ ᐊᒻᒪ 

ᓱᓕᑦᑎᐊᕐᓂᕐᒥᒃ ᑐᓐᖓᕕᖃᕐᓗᑎᒃ.  ᒪᓕᒐᖃᐅᖅᑐᑦ ᓵᑕᒃᓴᐅᓯᐅᖅᓯᒪᓪᓗᑎᒡᓗ 

ᑕᒪᓐᓇ ᐊᖏᕈᑎᒋᓚᐅᖅᑕᖓ ᐊᑐᖅᑕᐅᑦᑎᐊᕐᓂᐊᕐᒪᑦ. 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ ᐅᑯᓂᖓ ᑐᓐᖓᕕᖃᖅᐳᖅ: 

a) ᓱᓕᑦᑎᐊᕐᓂᖅ ᓯᕗᓪᓕᐅᕗᖅ ᖁᕝᕙᓯᖕᓂᖅᐹᖑᕗᕐᓗ ᓂᕈᐊᖅᑕᐅᓯᒪᔫᑉ 

ᑎᑎᕋᕐᕕᖓᓂ;  

b) ᓄᓇᕗᒻᒥᐅᑦ ᓂᕆᐅᖕᓂᖃᖅᐳᑦ ᑕᐃᒃᑯᐊ ᓂᕈᐊᖅᑕᖏᑦ 

ᐃᖅᑲᓇᐃᔭᑦᑎᐊᕐᓂᐊᕐᓂᖏᓐᓂᒃ ᐃᓕᓯᒪᓂᕐᒥᖕᓂ ᐊᒻᒪ ᑕᖅᑲᒃᑯᓄᖓ ᐱᔨᑦᑎᕐᓂᓂ 

ᐱᓕᕆᐊᕆᑦᑎᐊᕐᓗᓂᒋᑦ ᐊᒻᒪ ᐃᒻᒥᒨᖅᑐᑦ ᐋᖅᑭᒃᓯᒪᓗᓂᒋᑦ ᑕᖅᑲᒃᑯᓄᖓ 

ᓇᓗᖅᑯᑎᒋᔭᐅᓂᐊᓐᖏᓐᓇᒥᒃ, ᒪᑭᒪᑎᑦᑎᑦᑎᐊᕐᓗᑎᒡᓗ ᒪᓕᒐᓕᐅᕐᕕᐅᑉ 

ᒪᑭᒪᑦᑎᐊᕐᓂᖓᓂᒃ ᐊᒻᒪ ᐅᐱᒋᔭᐅᓗᑎᒃ ᒪᓕᒐᓕᐅᖅᑏᑦ ᐊᒻᒪ ᒪᓕᒐᓕᐅᕐᕕᒃ; 

c) ᒪᓕᒐᓕᐅᕐᕕᖕᒧᑦ ᒪᓕᒐᓕᐅᖅᑏᑦ ᐊᖏᖅᓯᒪᕗᑦ ᑕᖅᑲᐅᖓ 

ᐱᔨᑦᑎᕐᓂᐊᕐᓂᕐᒥᖕᓂᒃ ᐊᒻᒪ ᐃᒻᒥᒨᖓᔪᑦ ᐋᖅᑭᒃᓯᒪᑦᑎᐊᕐᓗᓂᒋᑦ, ᑕᒪᓐᓇᓗ 

ᓂᕆᐅᖕᓂᕆᔭᐅᔪᖅ ᓴᖅᑭᔮᖅᑎᓪᓗᓂᐅᒃ ᒪᑐᐃᖓᑦᑎᐊᕐᓂᒃᑯᑦ, ᑐᕌᒐᖃᕐᓂᒃᑯᑦ ᐊᒻᒪ 

ᐃᓚᐃᓐᓈᖃᓐᖏᓐᓂᒃᑯᑦ, ᐊᒻᒪ ᑕᒪᒃᑯᓂᖓ ᐱᓕᕆᐊᖃᖅᑎᓪᓗᒋᑦ ᓵᑕᒃᓴᐅᓗᑎᒃ; 

ᐊᒻᒪ 

d) ᒪᓕᒐᓕᐅᕐᕕᒃ ᓄᓇᕗᒻᒥᐅᓄᑦ ᐱᔨᑦᑎᑦᑎᐊᕐᓂᖅᓴᐅᓂᐊᖅᐳᖅ 

ᒪᓕᒐᓕᐅᖅᑎᖁᑎᖏᑦ ᐊᔾᔨᒌᓐᖏᑦᑐᓂᒃ ᐃᖅᑲᓇᐃᔮᖃᖅᓯᒪᓂᑰᒃᐸᑕ ᐊᒻᒪ 

ᐃᓚᒋᔭᐅᖏᓐᓇᖅᐸᑕ ᓄᓇᓕᖁᑖᑕ ᑮᓇᐅᔭᓕᐅᕋᓱᐊᕐᓂᖓᓂ ᐊᒻᒪ 

ᐃᓅᖃᑎᒋᔭᐅᑦᑎᐊᕐᓗᓂ. 

 

ᓱᓕᑦᑎᐊᕐᓂᖅ ᐱᑦᑎᐊᕋᓱᖕᓂᕐᓗ ᐊᑐᖅᑕᐅᑦᑎᐊᖅᐸᑦ ᑕᖅᑲᒃᑯᓄᖓ 

ᓇᓗᖅᑯᑎᓕᕈᑕᐅᔪᓐᓇᓐᖏᓚᑦ ᐊᑐᖅᑕᐅᑦᑎᐊᖅᑎᓪᓗᒋᑦ ᓂᕈᐊᖅᑕᐅᓯᒪᔪᓄᑦ 

ᒐᕙᒪᓄᑦ.  ᓄᓇᕗᒻᒥᐅᑦ ᒪᓕᒐᓕᐅᖅᑎᒥᖕᓂᒃ ᓂᕆᐅᒃᐳᑦ 

ᒪᑐᐃᖓᑦᑎᐊᕐᓂᐊᕐᓂᖓᓂᒃ, ᑐᕌᒐᖃᑦᑎᐊᕐᓂᐊᕐᓂᖓᓂᒃ ᐊᒻᒪ 

ᐃᓚᐃᓐᓈᕆᔾᔮᓐᖏᓐᓂᖓᓂᒃ.  ᒪᓕᒐᓕᐅᖅᑎ ᐱᔭᒃᓴᖅᑖᖅᑎᑕᐅᓯᒪᓂᓂ 

ᐱᔾᔪᑎᒋᓪᓗᒍ ᐃᒻᒥᒨᖓᔪᓂᒃ ᕿᒪᕉᑎᓯᒪᓂᖅᓴᐅᓂᐊᖅᐳᖅ ᐃᖅᑲᓇᐃᔮᓂ 

ᓯᕗᓪᓕᐅᑎᓯᒪᓗᓂᐅᒃ. 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ ᓇᓗᓇᐃᔭᐃᓯᒪᕗᖅ ᖃᓄᐃᑦᑐᓄᑦ ᒪᓕᒐᓕᐅᖅᑎ 

ᐊᖏᖅᓯᒪᖕᒪᖔᖓᓂᒃ: 

(a) ᑎᑎᕋᕐᕕᖕᒥ ᐃᖅᑲᓇᐃᔮᒥᓂᒃ ᐃᖅᑲᓇᐃᔭᑦᑎᐊᕐᓗᓂ ᐊᒻᒪ ᐃᒻᒥᒨᖓᔪᑦ 

ᐋᖅᑭᒃᓱᕐᓗᓂᒋᑦ ᑕᖅᑲᒃᑯᓄᖓ ᓇᓗᖅᑯᑎᒋᔭᐅᓂᐊᓐᖏᓐᓇᒥ ᐊᒻᒪ 

ᑕᑎᒋᔭᐅᔪᓐᓇᕐᓂᐊᕋᒥ ᓱᓕᑦᑎᐊᕐᓂᒃᑯᑦ, ᑐᕌᒐᖃᑦᑎᐊᕐᓂᒃᑯᑦ ᐊᒻᒪ 

ᐃᓚᐃᓐᓈᕆᖃᑦᑕᓐᖏᓐᓂᒃᑯᑦ; 

(b) ᐱᖃᑦᑕᓐᖏᓪᓗᓂ ᖃᓄᐃᑦᑐᑐᐃᓐᓇᕐᓂᒃ ᐊᑭᓕᐅᑎᓂᒃ, ᑕᑯᕚᖅᑖᕈᑎᓂᒃ 

ᐃᑲᔫᑎᓂᒡᓘᓐᓃᑦ, ᑕᐃᒪᐃᑦᑐᓂᒃ ᐱᖃᑦᑕᕈᓂ ᑕᖅᑲᒃᑯᓄᖓ 

ᓇᓗᖅᑯᑎᒋᔭᐅᓕᑐᐃᓐᓇᕆᐊᖃᕐᒪᑦ ᐊᒻᒪ ᑕᑎᒋᔭᐅᔪᓐᓇᐃᓪᓕᑐᐃᓐᓇᕆᐊᖃᕐᒪᑦ 

ᓱᓕᑦᑎᐊᕐᓂᖅ, ᑐᕌᒐᖃᑦᑎᐊᕐᓂᖅ ᐃᓚᐃᓐᓈᖃᕆᐊᖃᓐᖏᓐᓂᕐᓗ ᐱᔾᔪᑎᒋᓗᒍ, 

ᐊᒻᒪ ᖃᓄᐃᑦᑐᑐᐃᓐᓇᕐᓂᒃ ᓱᓕᓐᖏᑦᑑᓕᕈᑎᒃᓴᓂᒃ ᐊᑐᖃᑦᑕᓐᖏᓪᓗᓂ 

ᑕᖅᑲᒃᑯᓄᖓ ᕿᒥᕐᕈᓇᒃᑕᐅᑦᑎᐊᕐᓂᐊᕐᒥᖕᒪ ᐊᑐᖅᑕᖓ; 

(c) ᐃᒻᒥᒨᖓᔪᑦ ᐋᖅᑭᒃᓱᕐᓗᒋᑦ ᒪᓕᒡᓗᒋᑦ ᐱᖁᔭᕐᔪᐊᑉ ᐃᓗᐊᓃᑦᑐᑦ ᐊᒻᒪ 

ᖃᓄᐃᓕᐅᕐᓂᕐᓗᓐᖏᓪᓗᓂ ᐃᒻᒥᒧᑦ ᐊᒡᕕᐊᕈᑎᖃᓕᕐᓂᐊᓐᖏᓐᓇᒥ; ᐊᒻᒪ 

(d) ᐃᒻᒥᒧᑦ ᐊᒡᕕᐊᕈᑎᖃᕐᓂᐊᕈᓂ ᖃᓄᑐᐃᓐᓇᖅ ᐋᖅᑭᒃᓯᔾᔪᑎᓂᒃ ᐊᑐᕐᓗᓂ 

ᑕᖅᑲᒃᑯᓄᖓ ᐱᐅᒋᔭᐅᓂᖅᓴᐅᔪᓇᖅᑐᒥᒃ. 

 

ᐊᒻᒪ, ᐱᖁᔭᕐᔪᐊᖅ ᓇᓗᓇᐃᔭᐃᑦᑎᐊᖅᓯᒪᕗᖅ ᓂᕈᐊᖅᑕᐅᓯᒪᔪᑦ ᐊᑐᓂ 

ᒪᓕᒐᓕᐅᖅᑏᑦ ᐊᑐᕆᐊᖃᖅᑕᖏᓐᓂᒃ ᐊᑐᕆᐊᖃᓐᖏᑕᖏᓐᓂᒡᓗ, ᐆᒃᑑᑎᒋᓗᒋᑦ: 

 ᑕᖅᑲᐅᓐᖓᖅᑐᒃᓴᓂᒃ ᐃᒻᒥᒨᖓᔪᑦ ᓇᓗᓇᐃᖅᓯᔾᔪᑎᖏᓐᓂᒃ 

ᑕᑕᑎᕆᓚᐅᖃᑦᑕᕐᓗᓂ, ᓇᓗᓇᐃᔭᐃᓯᒪᔪᑦ ᒪᓕᒐᓕᐅᖅᑎᐅᑉ 

ᑮᓇᐅᔭᓕᐊᖏᓐᓂᒃ, ᐊᑭᓕᒃᓴᓐᖑᑐᐃᓐᓇᕆᐊᓕᖕᓂᒃ, ᓇᑭᑦ 

ᑮᓇᐅᔾᔭᒃᓴᕐᒪᖔᖓᓂᒃ, ᐊᓯᖏᓪᓗ. 

 “ᖄᒃᑲᓐᓂᐊᒍᑦ” ᑮᓇᐅᔾᔭᒃᓴᒃᑲᓐᓂᕆᐊᖃᓐᖏᓐᓂᖓ, 

ᑕᑯᕚᖅᑖᖃᑦᑕᕆᐊᖃᓐᖏᓐᓂᖓ ᐃᑲᔫᓯᐊᖅᑖᕆᐊᖃᓐᖏᓐᓂᖓᓗ 

ᒪᓕᒐᓕᐅᖅᑎᐅᓂᓂ ᐊᑐᕐᓗᓂᐅᒃ ᐱᓕᕆᐊᒥᓂᒃ ᐱᓕᕆᐊᖃᕐᓂᖓᓄᑦ 

ᐊᒃᑐᐃᓂᓕᖕᓂᒃ 

 ᓄᓇᕗᑦ ᒐᕙᒪᒃᑯᓐᓄᑦ ᐅᕝᕙᓘᓐᓃᑦ ᑎᒥᓐᖑᖅᑎᓯᒪᔭᖏᓐᓄᑦ 

ᑳᓐᑐᕌᒃᑕᐅᓯᒪᔭᕆᐊᖃᓐᖏᓚᖅ 

 ᐃᒻᒥᒧᑦ ᐊᒡᕕᐊᕈᑎᖃᖅᑕᐃᓕᒪᓗᓂ, ᐊᒡᕕᐊᕈᑎᖃᕈᓂ 

ᓇᓗᓇᐃᖅᓯᓂᐊᕐᓗᓂ 

 ᐃᖅᑲᓇᐃᔮᒥᒍᑦ ᑐᓴᖅᑕᒥᓂᒃ ᐊᑐᕐᓂᕐᓗᒋᐊᖃᓐᖏᓪᓗᓂ 

 ᐊᓯᒥᒃ ᐊᔭᐅᖅᑐᐃᒋᐊᖃᓐᖏᓚᖅ ᐱᐅᓐᖏᑦᑐᒧᑦ ᓵᑎᓐᓇᓱᐊᕐᓗᒍ 

 ᐊᔭᐅᖅᑐᐃᓂᕐᓗᒋᐊᖃᓐᖏᓚᖅ ᐊᓯᒥᒃ 

ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᐱᔭᒃᓴᖅᑖᕆᓯᒪᔭᖏᑦ 

ᓱᓕᑦᑎᐊᕐᓂᕐᒧᑦ ᑲᒥᓴᓇ ᓄᓇᕗᑦ ᑲᒥᓴᓇᖓᓐᓄᑦ ᑎᒃᑯᐊᖅᑕᐅᕙᒃᐳᖅ, 

ᒪᓕᒃᑕᐅᓪᓗᑎᒃ ᒪᓕᒐᓕᐅᕐᕕᐅᑉ ᐊᑐᓕᖁᔭᓕᐊᖏᑦ.  ᑎᒃᑯᐊᖅᑕᐅᓯᒪᔪᖅ 

ᐃᓕᓯᒪᓲᖑᕗᑦ ᑕᓪᓕᒪᓄᑦ ᐊᕐᕌᒍᓄᑦ.  ᑖᓐᓇ ᓱᓕᑦᑎᐊᕐᓂᕐᒧᑦ ᑲᒥᓴᓇ 

ᐃᒻᒥᒃᑰᖅᖢᓂ ᑲᒪᔨᐅᕗᖅ ᒪᓕᒐᓕᐅᕐᕕᖕᒧᑦ, ᐊᒻᒪ ᐃᓂᒥᓂ ᐲᖅᑕᐅᔪᓐᓇᓐᖏᖢ, 

ᑭᓯᐊᓂ ᐱᔾᔪᑎᒃᓴᖃᑦᑎᐊᖅᐸᑕ ᐅᕝᕙᓘᓐᓃᑦ ᐊᔪᓕᕐᓂᖅᐸᑦ.  ᑖᓐᓇ 

ᓱᓕᓂᐊᕐᓂᕋᐅᑎᓂᒃ ᐊᖏᖅᓯᓚᐅᖅᐳᖅ ᑎᑎᕋᕐᕕᖕᒥ 

ᐃᖅᑲᓇᐃᔮᖃᖃᑦᑕᕐᓂᐊᕐᓂᕋᖅᓯᒪᓗᓂ ᐃᓚᐃᓐᓈᕆᓐᖏᓪᓗᓂ ᐊᒻᒪ 

ᑲᓐᖑᓇᖅᑑᑎᑕᐅᔪᑦ ᑐᓴᐅᒪᔾᔪᑏᑦ ᐅᖃᐅᔾᔨᔾᔪᑎᓪᓘᓐᓃᑦ 

ᑕᖅᑲᐅᓐᖓᔾᔮᓐᖏᓐᓂᕋᖅᖢᓂᒋᑦ, ᑕᐃᒃᑯᐊ ᐱᓐᖏᑕᑐᐊᕆᓗᒋᑦ ᓱᓕᑦᑎᐊᕐᓂᕐᒧᑦ 

ᐱᖁᔭᕐᔪᐊᖅᑎᒍᑦ ᓴᖅᑭᑕᐅᔪᓐᓇᖅᑎᑕᐅᔪᑦ.  ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ 

ᐃᓱᒪᓕᐊᖏᑦ ᐊᔪᐃᓐᓈᕈᑕᐅᔪᓐᓇᓐᖏᓚᑦ. 

ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᐱᔭᒃᓴᓪᓗᐊᑕᖓ ᐃᑲᔪᕐᓂᐊᕐᓗᓂ ᒪᓕᒐᓕᐅᖅᑎᓂᒃ 

ᐊᖏᕈᑎᒋᓯᒪᔭᒥᓂᒃ ᒪᓕᒐᓱᒃᑎᓪᓗᒋᑦ, ᓱᓕᑦᑎᐊᕐᓂᖅ ᐱᔾᔪᑕᐅᑎᓪᓗᒍ.  

ᓱᓕᑦᑎᐊᕐᓂᕐᒧᑦ ᑲᒥᓴᓇ ᐃᑲᔪᖅᑎᐅᕗᖅ ᒪᓕᒐᓕᐅᖅᑎᓄᑦ. 

ᐊᑐᓂ ᒪᓕᒐᓕᐅᖅᑏᑦ ᑲᑎᒪᖃᑎᖃᕆᐊᖃᖅᐳᑦ ᓱᓕᑦᑎᐊᕐᓂᕐᒧᑦ ᑲᒥᓴᓇᒥᒃ 

ᓂᕈᐊᖅᑕᐅᕝᕕᒋᓚᐅᖅᑕᖓᓂ ᐱᒋᐊᕐᓗᒍ ᐅᓪᓗᑦ 90 ᑐᖔᓂ, ᐊᒻᒪ ᐊᕐᕌᒍᑕᒫᖅ 

ᑭᐅᓂᐊᒍᑦ.  ᑲᑎᒪᖃᑎᖃᖃᑦᑕᕆᐊᖃᖅᐳᑦ ᕿᒥᕐᕈᓇᒃᑕᐅᔪᓐᓇᕐᓂᐊᕐᒪᑕ 

ᒪᓕᒐᓕᐅᖅᑎᐅᑉ ᐱᖁᑎᖏᑦᑕ ᒥᒃᓵᓄᑦ ᑕᑕᑎᕆᐊᓖᑦ ᐱᔾᔪᑎᒋᓗᒋᑦ, ᐊᒻᒪ 

ᓱᓕᑦᑎᐊᕐᓂᕐᒧᑦ ᑲᒥᓴᓇᒥᒃ ᖃᐅᔨᒪᔨᖃᕐᓂᐊᕋᒥ ᐱᔾᔪᑎᒋᓗᒋᑦ ᐱᔭᒃᓴᖅᑖᕆᓯᒪᔭᖏᑦ 

ᐊᑐᕐᓗᒍ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ.  ᑲᑎᒪᓂᖏᑦᑕ ᐊᖁᓐᓂᖏᓐᓂ, 

ᒪᓕᒐᓕᐅᖅᑎ ᖃᖓᑐᐃᓐᓇᖅ ᓱᓕᑦᑎᐊᕐᓂᕐᒧᑦ ᑲᒥᓴᓇᒥᒃ ᐅᖃᖃᑎᖃᕈᓐᓇᖅᑐᖅ 

ᖃᐅᔨᒪᔨᑕᖃᕆᐊᖃᕈᓂ ᐊᖏᖅᓯᒪᔭᒥᑕ ᒥᒃᓵᓄᑦ ᐱᖁᔭᕐᔪᐊᖅᑎᒍᑦ. 

ᓂᕈᐊᕐᓂᖅᑕᖃᓚᐅᖅᑎᓪᓗᒍ ᐊᒃᑑᐸ 2013-ᒥ, 21 ᓂᕈᐊᖅᑕᐅᓵᖅᑐᑦ 

ᒪᓕᒐᓕᐅᖅᑏᑦ ᐅᖃᓪᓚᒡᕕᒋᔭᖅᑐᓚᐅᖅᑕᒃᑲ, ᐱᔾᔪᑎᖃᖅᖢᖓ ᑭᓱᓂᒃ 

ᐃᓗᓕᖃᐅᕐᒪᖔᖓ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ ᐊᒻᒪ ᖃᓄᐃᑦᑐᓂᒃ 

ᑲᑎᒪᔨᑦᑎᐊᕙᐅᓗᓂ ᐱᔭᒃᓴᖅᑖᖅᑎᑕᐅᓯᒪᖕᒪᖔᖏᑦ ᒪᓕᒐᓕᐅᖅᑎᐅᓕᖅᑎᓪᓗᒋᑦ.  

ᐊᑐᓂ ᒪᓕᒐᓕᐅᖅᑏᑦ ᐅᖃᐅᓯᕆᓚᐅᖅᑕᕐᒪ ᐊᔾᔨᖏᓐᓂᒃ ᑎᑎᕋᖅᓯᒪᔪᓂᒃ 

ᑐᓂᓚᐅᕐᒥᔭᒃᑲ ᕿᒥᕐᕈᓇᖃᑦᑕᕈᓐᓇᕐᓂᐊᕐᒪᒋᑦ, ᐊᒻᒪ ᑐᓂᖃᓯᐅᑎᓪᓗᒋᑦ 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᑉ ᐊᔾᔨᖏᓐᓂᒃ, ᕿᒥᕐᕈᓇᒃᑕᐅᖃᑦᑕᕈᓐᓇᕐᓂᐊᕐᒪᑕ 

ᒪᓕᒐᓕᐅᖅᑎᐅᓂᓕᒫᒥᓂᒃ. 

ᓄᕕᐱᕆ 2013-ᒥ, ᐊᑐᓂ ᒪᓕᒐᓕᐅᖅᑏᑦ ᐃᓄᑑᑦᑕᖅᖢᒋᑦ ᑲᑎᖃᑎᒋᓚᐅᕐᒥᔭᒃᑲ 

ᐋᖅᑭᒃᓱᐃᕙᓪᓕᐊᓕᖅᑎᓪᓗᒋᑦ ᓇᓗᓇᐃᔭᖅᓯᒪᔪᑦ ᑕᑕᑎᕆᐊᓕᖏᓐᓂᒃ ᐊᒻᒪ 

ᐅᖃᐅᓯᕆᖃᓯᐅᖢᒋᑦ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅᑎᒍᑦ ᖃᓄᐃᑦᑐᓂᒃ 

ᐃᖅᑲᓇᐃᔮᖅᑖᖅᑎᑕᐅᓯᒪᖕᒪᖔᖏᓐᓂᒃ. 

ᕕᕗᐊᕆ 2014-ᒥ ᒪᐅᓇᑐᐃᓐᓇᖅ ᓂᕈᐊᕐᓂᖅᑕᖃᓚᐅᖅᑎᓪᓗᒍ ᑲᖏᖅᖠᓂᕐᒥ, 

ᑲᑎᒪᖃᑎᒋᓚᐅᖅᑕᕋ ᓂᕈᐊᖅᑕᐅᓵᖅᑐᖅ ᒪᓕᒐᓕᐅᖅᑎ ᐊᒻᒪ 

ᓇᓗᓇᐃᔭᐃᕝᕕᒋᓪᓗᒍ ᖃᓄᐃᑦᑐᓂᒃ ᐱᔭᒃᓴᖅᑖᖅᑎᑕᐅᖕᒪᖔᖓ ᐊᒻᒪ 

ᑭᓱᑐᐃᓐᓇᕐᓄᑦ ᑐᕌᖓᔪᓂᒃ ᖃᐅᔨᒪᔭᕆᐊᖃᖅᑕᖏᓐᓂᒃ ᓇᓗᓇᐃᕐᕕᒋᓪᓗᒍ. 

ᒪᐃ 2014-ᒥ, ᐊᑐᓂ ᒪᓕᒐᓕᐅᖅᑏᑦ ᑲᑎᒪᖃᑎᒋᓚᐅᕐᒥᔭᒃᑲ ᑖᒃᑯᓂᖓᔅᓴᐃᓐᓇᖅ 

ᐅᖃᖃᑎᒋᓪᓗᒋᑦ; ᑕᐃᒪᐃᓐᓂᖓᓄᑦ, ᐊᑐᓂ ᒪᓕᒐᓕᐅᖅᑏᑦ ᒪᓕᒃᓯᒪᔪᑦ 

ᐱᖁᔭᕐᔪᐊᖅᑎᒍᑦ ᒪᓕᒋᐊᓕᖕᒥᖕᓂᒃ ᐊᒻᒪ ᐊᕐᕌᒍᑕᒫᖅ ᑲᑎᒪᖃᑎᒋᖃᑦᑕᖅᖢᒋᑦ. 

ᒪᓕᒐᓕᐅᖅᑏᑦ ᐊᑐᓂ ᑲᑎᒪᖃᑎᒋᓪᓗᒋᑦ ᐅᖃᐅᓯᕆᔭᕗᑦ 

ᑲᓐᖑᓇᖅᑑᑎᑕᐅᖃᑦᑕᖅᑐᑦ. 

ᑕᖅᑲᐅᓐᖓᖅᑐᒃᓴᐃᑦ ᓇᓗᓇᐃᔭᖅᓯᒪᔪᑦ ᑕᑕᑎᕆᐊᓖᑦ: ᒪᓕᒐᓕᐅᖅᑎᓕᒫᑦ 

ᑕᖅᑲᐅᓐᖓᖅᑐᒃᓴᐃᑦ ᓇᓗᓇᐃᔭᐃᓯᒪᔪᑦ ᑕᑕᑎᕈᑎᖏᓐᓂᒃ ᑕᑕᑎᕆᓚᐅᖅᑐᑦ 

ᓂᕈᐊᖅᑕᐅᓵᕋᒥᒃ, ᓕᒪᒃᖢᒍ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 

5(1).  ᒪᕐᕉᒃ ᒪᓕᒐᓕᐅᖅᑏᒃ ᑕᑕᑎᕆᐊᓕᖕᒥᑕ ᑭᒡᓕᓕᐅᖅᑕᐅᓯᒪᓂᖏᑦ 

ᐅᖓᕙᕆᐊᖅᑕᐅᓚᐅᖅᑑᒃ.  ᐊᑕᐅᓯᐅᓐᖏᑦᑐᑦ ᒪᓕᒐᓕᐅᖅᑏᑦ ᑕᑕᑎᖅᑕᒥᖕᓂᒃ 

ᑕᒻᒪᖅᓯᒪᔪᓂᒃ ᐋᖅᑭᒃᓱᐃᒃᑲᓐᓂᕆᐊᖃᓚᐅᖅᑐᑦ ᐅᕝᕙᓘᓐᓃᑦ 

ᐃᓚᒋᐊᖅᓯᒋᐊᖃᓚᐅᖅᖢᑎᒃ, ᓱᓕᑦᑎᐊᕐᓂᕐᒧᑦ ᑲᒥᓴᓇᒧᑦ ᑎᓕᔭᐅᓪᓗᑎᒃ 

ᐅᕝᕙᓘᓐᓃᑦ ᓇᖕᒥᓂᖅ ᑕᐃᒪᐃᑦᑐᒪᓪᓗᑎᒃ.  ᑕᖅᑲᐅᓐᖓᖅᑐᒃᓴᐃᑦ 

ᓇᓗᓇᐃᔭᖅᓯᒪᔪᑦ ᑕᑕᑎᕆᐊᓕᖏᑦ ᑭᓇᑐᐃᓐᓇᕐᒧᑦ ᕿᒥᕐᕈᓇᒃᑕᐅᔪᓐᓇᖅᑐᑦ 

ᐊᐱᕆᑐᐊᕈᑎᒃ ᒪᓕᒐᓕᐅᕐᕕᖕᒧᑦ ᑎᑎᕋᖅᑎᒋᔭᐅᔫᑉ ᑎᑎᕋᕐᕕᖓᓂᒃ. 

ᐅᑯᑎᒎᓇᖅ ᐅᓂᒃᑳᖅᑎᒍᑦ ᓇᓗᓇᐃᖅᑲᐅᔭᑐᑦ, ᓇᓕᐊᑐᐃᓐᓇᖅ ᒪᓕᒐᓕᐅᖅᑎ 

ᖃᖓᑐᐃᓐᓇᖅ ᐅᖃᖃᑎᖃᕈᓐᓇᖅᑐᖅ ᓱᓕᑦᑎᐊᕐᓂᕐᒧᑦ ᑲᒥᓴᓇᒥᒃ, ᐱᔾᔪᑎᖃᕐᓗᓂ 

ᖃᓄᐃᑦᑐᓂᒃ ᐱᔭᒃᓴᖅᑖᖅᑎᑕᐅᓯᒪᖕᒪᖔᑦ ᖃᓄᐃᓕᐅᕆᐊᖃᕐᒪᖔᓪᓗ 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ ᒪᓕᒡᓗᒍ.  ᑕᐃᒫᒃ ᐅᖃᖃᑎᒋᓪᓗᒋᑦ ᐊᒻᒪ ᖃᓄᖅ 

ᑭᐅᔭᐅᓚᐅᕐᓂᖏᑦ, ᐅᖃᐅᓯᒃᑰᒐᓗᐊᖅᐸᑦ ᑎᑎᕋᖅᓯᒪᒐᓗᐊᖅᐸᓪᓘᓐᓃᑦ, 

ᑲᓐᖑᓇᖅᑑᑎᑕᐅᔪᑦ, ᓇᓗᓇᐃᖅᑕᐅᓯᒪᔪᑦ ᐱᖁᔭᕐᔪᐊᖅᑎᒍᑦ ᐱᓐᖏᑕᑐᐊᕆᓪᓗᒋᑦ.  

ᑕᒪᓐᓇ ᐊᕐᕌᒍ ᐊᑐᖅᑎᓪᓗᒍ, ᒫᓐᓇ ᒪᓕᒐᓕᐅᖅᑎᐅᔪᑦ ᖃᖓᑐᐃᓐᓇᖅ 

ᐅᖃᖃᑎᖃᖃᑦᑕᖅᑐᑦ ᖃᐅᔨᒪᔨᑕᖃᖅᖢᑎᒃ ᓱᓕᑦᑎᐊᕐᓂᕐᒧᑦ ᑲᒥᓴᓇᒥᒃ.  ᑕᒪᓐᓇ 

ᖁᕕᐊᒋᔭᕋ.  ᐱᐅᒋᓕᖅᒪᐅᕋ ᒪᓕᒐᓕᐅᖅᑎᓄᑦ ᖃᐅᔨᒋᐊᕐᕕᐅᔭᕌᖓᒪ, ᐱᓗᐊᕐᓗᒍ 

ᖃᓄᐃᑦᑐᖃᓚᐅᖅᑎᓐᓇᒍ ᖃᓄᐃᓕᐅᖅᑐᖃᓚᐅᓐᖏᑎᓪᓗᒍᓘᓐᓃᑦ, ᓯᕗᕐᖓᓂ 

ᑐᑭᓯᒋᐊᕐᕕᐅᔪᒪᖃᑦᑕᖅᑐᖓ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᑉ ᐃᓗᓕᖏᓐᓃᑦᑐᑦ 

ᓯᖁᒥᑕᐅᓚᐅᓐᖏᓐᓂᖏᓐᓂ.  ᑕᐃᒫᑦᑎᐊᖅ ᓯᖁᒥᑦᑎᔪᖃᓚᐅᓐᖏᓐᓂᖓᓂ 

ᑐᑭᓯᓇᓱᖅᑳᕐᓂᖅ ᐊᑲᐅᔪᖅ. 

ᑕᐸᐃᕐᓇᓐᖏᑦᑐᖅ ᐅᓄᖅᑐᑦ ᒪᓕᒐᓕᐅᖅᑏᑦ ᑐᑭᓯᓇᓱᖃᑦᑕᓚᐅᕐᒪᑕ ᑕᒪᑐᒪᓂ 

ᐊᕐᕌᒍᑦᑎᓐᓂ, ᐅᓄᖅᑐᑦ ᒪᓕᒐᓕᐅᖅᑎᐅᓂᕐᒧᑦ ᓂᕈᐊᖅᑕᐅᓵᓚᐅᖅᓯᒪᖕᒪᑕ 2013-ᒥ 

ᓂᕈᐊᕐᓂᖅᑕᖃᖅᑎᓪᓗᒍ, ᐊᒻᒪ, ᐃᓚᖏᑦ ᒥᓂᔅᑕᓐᖑᓵᓚᐅᖅᖢᑎᒃ 

ᓯᕗᓪᓕᖅᐹᑦᑎᐊᕐᒥ.  (ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ ᖄᒃᑲᓐᓂᐊᒍᑦ 

ᐊᑐᖅᑕᐃᓕᒪᔾᔪᑎᓂᒃ ᐱᔭᒃᓴᖅᑖᒃᑲᓐᓂᕐᓂᒡᓗ ᐊᑐᕆᐊᖃᖅᑎᑦᑎᔪᑦ ᒥᓂᔅᑕᓂᒃ, ᓲᕐᓗ 

ᐱᓯᓂᓯᖃᕈᓂ ᑕᐃᔅᓱᒥᖓ ᐊᐅᓚᑦᓯᔭᕆᐊᖃᓐᖏᓐᓂᖏᓐᓂᒃ, ᓇᖕᒥᓂᕆᔭᐅᔪᑦ 

ᐱᓯᓂᓰᑦ ᑲᑉᐸᓂᖏᓐᓄᑦ ᐃᓚᒋᔭᐅᖃᑕᐅᔭᕆᐊᖃᓐᖏᓐᓂᖏᓐᓂᒃ ᐊᒻᒪ ᐊᓯᖏᑦ). 

ᒪᓕᒐᓕᐅᖅᑏᑦ ᓱᓕᑦᑎᐊᕐᓂᕐᒧᑦ ᑲᒥᓴᓇᒧᑦ ᐊᐱᖅᑯᑎᖏᑦ 

ᐊᔾᔨᒌᓐᖏᑦᑑᖃᑦᑕᖅᓯᒪᔪᑦ ᑕᒪᑐᒪᓂ ᐊᕐᕌᒍᒥ (ᑲᑎᒪᖃᑎᒋᓂᐅᑉ ᓯᓚᑖᒍᑦ), 

ᐅᕝᕙᐅᕗᓪᓗ ᐃᓚᖏᑦ ᐊᐱᖅᑯᑕᐅᖃᑦᑕᓚᐅᖅᑐᑦ ᐱᖁᔭᖅᑎᒎᖅᑐᑦ, ᐊᒻᒪ ᐃᓚᖏᑦ 

ᐃᒻᒥᒨᖓᓪᓗᑎᒃ ᐊᐱᖅᑯᑏᑦ ᐃᓱᒪᒋᔭᖏᓪᓗ.  ᐃᒪᓐᓇ ᐊᒡᒍᖅᑐᖅᓯᒪᓪᓗᒋᑦ 

ᓇᓗᓇᐃᖅᐸᒃᑲ: 

 ᑕᖅᑲᐅᓐᖓᖅᑐᒃᓴᑦ ᐃᒻᒥᒨᖓᔪᑦ ᑕᑕᑎᕆᐊᓕᖕᓅᖓᔪᑦ (s.5) – 10 

 ᐃᒻᒥᒧᑦ ᐊᒡᕕᐊᕈᑎᖃᕐᓂᕐᒧᑦ ᑐᕌᖓᔪᑦ (s.8, s.15) - 5 

 ᓄᓇᕗᑦ ᒐᕙᒪᒃᑯᓐᓄᑦ ᑳᓐᑐᕌᖃᓐᖏᓐᓂᕐᒥᒃ ᐱᔾᔪᑎᓖᑦ (s.14) – 5 

 ᑮᓇᐅᔾᔭᒃᓴᒃᑲᓐᓂᕐᓂᖅ/ᑕᑯᕚᖅᑖᖅᑎᑕᐅᓂᖅ/ᐃᑲᔫᓯᐊᕐᓂᖅ (s.13) - 11 

 ᒥᓂᔅᑕ ᐸᓯᓂᓯᒥᒃ ᐊᐅᓚᑦᑎᓐᖏᒃᑲᓗᐊᕐᒪᖔᖓ (s.16) – 2 

 ᒥᓂᔅᑕ ᐱᓯᓂᓯᒧᑦ ᐃᓚᒋᔭᐅᔾᔪᑎᖃᕐᓂᖓ (s.17) – 4 

 ᐊᓯᖏᑦ/ᒥᑭᔫᑎᓄᑦ - 5 

ᖁᕕᐊᓱᒃᑐᖓ ᐃᓘᓐᓇᖏᑦ ᒪᓕᒐᓕᐅᖅᑏᑦ ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ 

ᐅᖃᐅᓯᖏᓐᓂᒃ ᐊᒻᒪ ᐊᑐᓕᖁᔭᓕᐊᖏᓐᓂᒃ ᒪᓕᓚᐅᕐᒪᑕ. 

ᐱᓯᓂᓯᒥᒃ ᐊᓯᒧᑦ ᐸᐸᑦᑎᔨᖃᕐᓂᐊᕐᓂᕐᒧᑦ ᐊᖏᕈᑏᑦ:  ᓱᓕᑦᑎᐊᕐᓂᕐᒧᑦ 

ᐱᖁᔭᕐᔪᐊᖅ ᐅᖃᖅᓯᒪᕗᖅ ᒥᓂᔅᑕ ᐅᕝᕙᓘᓐᓃᑦ ᐊᓯᐊ ᒪᓕᒐᓕᐅᖅᑎᐅᔪᖅ 

ᐱᔪᒪᒍᓂ, ᓄᒃᑎᕆᔪᓐᓇᖅᑐᑦ ᐃᓚᖏᓐᓂᒃ ᐱᖁᑎᓂᒃ ᐱᓯᓂᓯᒨᖓᔪᓂᒡᓘᓐᓃᑦ 

ᐊᓯᒧᑦ ᐸᐸᑦᑎᔨᒋᓂᐊᖅᑕᒥᓄᑦ, ᒪᓕᒡᓗᒋᑦ ᐊᖏᖅᑕᐅᓯᒪᔪᑦ ᒪᓕᒐᐃᑦ ᐋᖅᑭᒃᑕᕕᓃᑦ 

ᓱᓕᑦᑎᐊᕐᓂᕐᒧᑦ ᑲᒥᓴᓇᒧᑦ, ᓯᖁᒥᑦᑎᓂᐊᓐᖏᒻᒪᑦ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᕐᒥᒃ.  

ᓯᑎᐱᕆ 2013-ᒥ ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᐃᓂᖓᓄᐊᕋᒪ, ᐱᖓᓱᓂᒃ 

ᐱᓯᓂᓯᒥᒃ ᐊᓯᒧᑦ ᐸᐸᑦᑎᔨᖃᕐᓂᐊᕐᓂᕐᒧᑦ ᐊᖏᕈᑎᓂᒃ ᐱᑕᖃᓚᐅᖅᑐᖅ. 

ᑖᒃᑯᓇᓐᖓᑦ ᒪᕐᕉᒃ ᓄᖅᑲᖅᑎᑕᐅᓯᒪᓕᖅᑑᒃ ᐅᕝᕙᓘᓐᓃᑦ ᒪᑐᔭᐅᓪᓗᑎᒃ ᑕᐃᓐᓇ 

ᒪᓕᒐᓕᐅᖅᑎᐅᓚᐅᖅᑐᖅ ᓂᕈᐊᖅᑕᐅᒃᑲᓐᓂᓚᐅᓐᖏᒻᒪᑦ ᐊᒃᑑᐸ 2013-ᒥ 

ᓂᕈᐊᕐᓂᖅᑕᖃᖅᑎᓪᓗᒍ.  ᐱᖓᔪᖓᑦ ᐱᓯᓂᓯᒥᒃ ᐊᓯᒧᑦ ᐸᐸᑦᑎᔨᖃᕐᓂᐊᕐᓂᕐᒧᑦ 

ᐊᖏᕈᑦ ᒫᓐᓇ ᒪᑐᔭᐅᕙᓪᓕᐊᓕᖅᑐᖅ, ᐊᑐᓐᖏᑦᑑᑎᑕᐅᖕᒪᑦ ᓱᓕᑦᑎᐊᕐᓂᕐᒧᑦ 

ᑲᒥᓴᓇᐅᑉ ᐃᓱᒪᒋᔭᖓᒍᑦ.  ᐊᕐᕌᒍᑕᒫᖅᓯᐅᑏᑦ ᐅᓪᓗᓕᖅᑕᐅᓯᒪᓂᖓᓂ, ᐱᓯᓂᓯᒥᒃ 

ᐊᓯᒧᑦ ᐸᐸᑦᑎᔨᖃᕐᓂᐊᕐᒧᑦ ᐊᖏᕈᑎᓂᒃ ᐱᑕᖃᓐᖏᑦᑐᖅ. 

ᕿᒥᕐᕈᖁᔭᐅᓂᒃᑯᑦ ᕿᒥᕐᕈᓃᑦ: ᖃᖓᒍᒃᑲᓐᓂᖅ ᐱᓕᕆᐊᓪᓗᐊᑕᖓᑕ 

“ᐅᖃᐅᔾᔨᒋᐊᖅᑎᐅᓪᓗᓂ” ᐱᓕᕆᔨᐅᓂᖓᓄᑦ, ᑖᓐᓇ ᓱᓕᑦᑎᐊᕆᐊᖃᕐᓂᕐᒧᓐ 

ᑲᒥᓴᓇ ᐱᓕᕆᐊᔅᓴᖃᕐᒪᓐ ᐱᔾ;ᒋᑦ ᒪᓕᒐᓕᐅᖅᑏᑦ, ᖃᐅᔨᓴᕆᐊᖃᕐᓂᖃᕐᒥᒻᒪᓐ 

ᐃᓗᐊᒍᑦ ᓱᓕᑦᑎᐊᕆᐊᖃᕐᓂᕐᒧᓐ ᐱᖁᔭᖓᒍᑦ, ᐆᑦᑑᑎᒋᓗᒍ ᖃᐅᔨᒐᓱᐊᕐᓗᓂ 

ᒪᓕᒐᓕᐅᖅᑎᐅᔪᖅ ᓱᕋᐃᓯᒪᓐᖏᒃᑲᓗᐊᕐᒪᖔᖅ ᐱᖁᔭᕐᒥᒃ. 

ᐸᓯᑦᑎᔾᔪᑏᑦ ᒪᓕᒐᓕᐅᖅᑎ ᐱᑦᑎᐊᖏᓐᓂᕋᖅᑕᒥᓂᐅᓪᓗᓂ (ᐆᑦᑑᑎᒋᓗᒍ ᓱᕋᐃᑉᐸᓐ 

ᐃᓗᓕᖏᓐᓂᑦ ᓱᓕᑦᑎᐊᕆᐊᖃᕐᓂᕐᒧᓐ ᐱᖁᔭᐅᑉ) ᐱᔭᐅᓲᑦ ᓱᓕᑦᑎᐊᕆᐊᖃᕐᓂᕐᒧᓐ 

ᑲᒥᓴᓇᒧᓐ ᐊᒻᒪᓗ ᖃᐅᔨᓴᖅᑕᐅᓲᖑᓪᓗᑎᒃ ᐅᓂᒃᑳᓕᐅᕈᔾᔭᐅᓪᓗᑎᓪᓗ ᒪᓕᑦᑐᑎᒃ 

ᐊᑐᐊᒐᖏᓐᓂᒃ ᓇᓗᓇᐃᔭᖅᓯᒪᔪᓂᒃ ᐃᓗᓕᖏᓐᓂ 36-45 ᐱᖁᔭᕐᒥ. 

ᑭᓇᑐᐃᓐᓇᖅ, ᐱᖃᑕᐅᓪᓗᑎᒃ ᐊᓯᖏᑦ ᒪᓕᒐᓕᐅᖅᑏᑦ, ᑐᒃᓯᕋᕈᓐᓇᖅᑐᑦ ᑖᓐᓇ 

ᓱᓕᑦᑎᐊᕆᐊᖃᕐᓂᕐᒧᓐ ᑲᒥᓴᓇ ᕿᒥᕐᕈᖁᔭᐅᓗᓂ ᒪᓕᒐᓕᐅᖅᑎ 

ᓱᕋᐃᓱᒋᔭᐅᓐᓂᖅᐸᓐ ᐱᖁᔭᕐᒥᒃ. ᑕᐃᒪ ᓇᓗᓇᐃᖅᑕᐅᓯᒪᔪᖅᑕᓕᒃ ᒐᕙᒪᒃᑯᓐᓂ 

ᐊᖏᔪᖅᑲᐅᑎᓂᒃ ᕿᒥᕐᕈᔭᐅᖁᔨᒋᐊᖃᓐᖏᑦᑐᓂᒃ ᓱᓕᑦᑎᐊᕆᐊᖃᕐᓂᕐᒧᓐ 

ᑲᒥᓴᓇᒧᓐ. ᑖᒃᑯᐊ ᑎᑎᕋᖅᓯᒪᔪᑦ ᑭᒃᑰᒻᒪᖔᑕ ᐃᓗᓕᖏᓐᓂ 36(1.1) ᐱᖁᔭᐅᑉ 

ᐃᓗᐊᓂ. ᑖᓐᓇ ᒪᓕᒐᓕᐅᖅᕕᒃ ᓇᒻᒥᓂᖅ, ᐱᖁᔨᕗᖔᕈᑎᑎᒍᑦ, 

ᓱᓕᑦᑎᐊᕆᐊᖃᕐᓂᕐᒧᓐ ᑲᒥᓴᓇᒥᒃ ᕿᒥᕐᕈᖁᔨᒍᓐᓇᖅᑐᖅ. ᒪᓕᒐᓕᐅᖅᑏᑦ 

ᓯᕗᓕᖅᑎᖓ ᒥᓂᔅᑕᐃᑦ ᐱᓪᓗᒋᑦ ᕿᒥᕐᕈᔭᐅᖁᔨᒍᓐᓇᖅᑐᖅ. ᑕᓐᓇ 

ᓱᓕᑦᑎᐊᕆᐊᖃᕐᓂᕐᒧᓐ ᑲᒥᓴᓇ ᓇᒻᒥᓂᖅ ᐱᒋᐊᖅᑎᑦᑎᓗᓂ ᕿᒥᕐᕈᔪᓐᓇᕐᒥᔪᖅ.  

ᑖᓐᓇ ᓱᓕᑦᑎᐊᕆᐊᖃᕐᓂᕐᒧᓐ ᑲᒥᓴᓇᐅᑉ ᕿᒥᕐᕈᖁᔨᓂᖓ ᑎᑎᖅᑲᑎᒎᕆᐊᓕᒃ, 

ᓇᓗᓇᐃᖅᑐᐃᓯᒪᓗᓂ ᓱᕋᐃᓯᒪᓂᐅᓂᕋᖅᑕᓂᒃ ᐸᓯᑦᑎᔾᔪᑎᓂᒃ, ᓱᒻᒪᓪᓗ 

ᓱᕋᐃᓱᒥᓂᐅᓱᒋᔭᐅᒻᒪᖔᖅ, ᐊᒻᒪᓗ ᐅᐃᒍᖃᕐᓗᓂ ᑎᑎᕋᖅᓯᒪᔪᓂᒃ ᑐᒃᓯᕋᖅᑑᑉ 

ᑎᑎᕋᖅᑕᒥᓂᖏᓐᓂᑦ ᒪᓕᒐᓕᕆᔨᒧᓐ ᐊᑎᓕᐅᖅᑕᐅᒥᒪᔪᒥᒃ. ᑕᐃᒪᓕ 

ᓱᓕᑦᑎᐊᕆᐊᖃᕐᓂᕐᒧᓐ ᑲᒥᓴᓇ ᐱᑐᐊᕈᓂ ᑐᒃᓯᕋᐅᑎᒥᒃ, ᑲᒥᓴᓇ 

ᐅᖃᐅᔾᔨᑦᑕᐅᑎᒋᒋᐊᓕᒃ ᒪᓕᒐᓕᐅᖅᑎᒥᒃ ᐸᓯᔭᐅᓯᒪᔪᒥᒃ, ᐊᒻᒪᓗ ᕿᒥᕐᕈᒋᐊᓕᕐᓗᓂ 

ᐱᔪᓐᓇᖅᓯᑐᐊᕈᓂ. ᑕᓐᓇ ᓱᓕᑦᑎᐊᕆᐊᖃᕐᓂᕐᒧᓐ ᑲᒥᓇᓴ ᐃᓱᒪᖅᓲᑎᓕᒃ ᑖᓐᓇ 

ᕿᒥᕐᕈᔭᐅᑎᓐᓂᐊᕐᒪᖔᕐᒥᓂᐅᒃ ᒪᑦᑐᑎᓯᒪᓗᑎᒃ, ᐅᕝᕙᓘᓐᓃᑦ ᑕᖅᑲᒃᑯᐊ 

ᑭᒃᑯᑐᐃᓐᓇᐃᑦ ᑕᑯᓐᓈᑎᓪᓗᒋᑦ. ᑕᐃᒪᓕ ᑖᓐᓇ ᓱᓕᑦᑎᐊᕆᐊᖃᕐᓂᕐᒧᓐ ᑲᒥᓴᓇ 

ᐅᓂᒃᑳᓕᐅᕆᐊᓕᒃ ᐅᓪᓗᑦ 90 ᓈᓚᐅᓐᖏᓐᓂᖏᓐᓂ ᐅᓪᓗᖓᓂᑦ 

ᕿᒥᕐᕈᒋᐊᖅᕕᒋᔪᔭᖓᓂᑦ, ᑭᓯᐊᓂᓕ ᐱᕕᑖᒃᑲᓐᓂᕈᓐᓇᕐᒥᔪᑦ ᐱᔾᔪᑎᒃᓴᖃᑦᑎᐊᖅᐸᑕ. 

ᕿᒥᕐᕈᓚᐅᕐᓗᓂ, ᓱᓕᑦᑎᐊᕆᐊᖃᕐᓂᕐᒧᓐ ᑲᒥᓴᓇ ᐃᓱᒪᑖᕋᔭᖅᑐᖅ ᑕᐃᓐᓇ 

ᒪᓕᒐᓕᐅᖅᑎ ᓱᕋᐃᓐᓂᕐᒪᖔᖅ ᐱᖁᔭᕐᒥᒃ, ᐊᒻᒪᓗ ᓱᕋᐃᔪᒥᓂᐅᑉᐸᓐ ᑖᓐᓇ 

ᓱᓕᑦᑎᐊᕆᐊᖃᕐᓂᕐᒧᓐ ᑲᒥᓴᓇ ᓱᒋᐊᖅᑕᐅᒍᑎᒃᓴᖏᓐᓂᑦ ᐊᑐᓕᖁᔭᓕᐅᕈᓐᓇᖅᑐᖅ 

ᐊᑕᐅᓯᕐᒥᒃ ᐊᑕᐅᓯᐅᓐᖏᑦᑐᒥᓪ ᒪᓕᒐᓕᐅᖅᕕᒻᒧᓐ. 

ᖁᕕᐊᓱᑦᑐᖓ ᐅᖃᕈᓐᓇᕆᐊᒃᓴᖅ ᕿᒥᕐᕈᔭᐅᖁᔭᐅᔪᓂᒃ ᓱᓕᑦᑎᐊᕆᐊᖃᕐᓂᕐᒧᓐ 

ᑲᒥᓴᓇᒧᓐ  ᑐᒃᓯᕋᐅᑎᑕᖃᓚᐅᓐᖏᒻᒪᓐ ᐊᕐᒍᓕᖅ. (ᐊᑕᐅᓯᖅ ᐊᑲᖅᓴᖏᓐᓂᕋᖅᑐᖅ 

ᓂᕈᐊᕐᓇᐅᑎᓪᓗᒍ ᐱᔭᐅᓚᐅᖅᒐᓗᐊᖅ ᐊᒃᕝᕙ 2013ᒥ; ᑭᓯᐊᓂᓕ ᑕᐃᓐᓇ 

ᐊᑲᖅᓴᖏᑦᑐᖅ ᓱᒋᐊᒃᑲᓐᓂᓚᐅᓐᖏᒻᒪᓐ. ᑕᐃᒪᓕ ᐱᔾᔪᑎᒃᓴᖃᓐᖏᓗᐊᓕᓚᐅᖅᐳᑦ 

ᕿᒥᕐᕈᓂᕐᒧᓐ). ᑕᒪᓐᓇ ᐱᐅᕗᖅ ᐱᑕᖃᕐᓂᐊᖅᑐᔮᕐᒪᓐ ᐃᓕᖅᓯᖁᕐᒥᒃ 

ᓱᓕᑦᑎᐊᕋᓱᐊᕐᓂᕐᒥᒃ, ᐊᒻᒪᓗ ᑭᒃᑯᑐᐃᓐᓇᕐᓄᑦ ᐅᑉᐱᕆᔭᐅᓂᕐᒥᒃ, ᐃᓱᒪᖅᓱᖅᑐᑕ 

ᓂᕈᐊᖅᓯᒪᔭᑦᑎᓐᓄᑦ ᑎᓴᒪᒋᔭᐅᔪᓄᑦ ᒪᓕᒐᓕᐅᖅᕕᒻᒧᓐ.  

ᑕᐃᒪᓐᖓᓪᓕ 13 ᐊᕐᕋᒍᐃᑦ ᐊᓂᒍᖅᓯᒪᓕᖅᑎᓪᓗᒋᑦ ᑖᓐᓇ ᓱᓕᑦᑎᐊᕆᐊᖃᕐᓂᕐᒧᓐ 

ᐱᖁᔭᖅ ᒪᓕᒐᕈᖅᑎᑕᐅᔪᒻᒪᓐ 6−ᑐᐃᓐᓇᕐᓂᒃ ᓱᓕᑦᑎᐊᕆᐊᖃᕐᓂᕐᒧᓐ ᑲᒥᓴᓇ 

ᕿᒥᕐᕈᓂᖃᓪᓚᕆᓚᐅᖅᑐᖅ, ᐊᒻᒪᓗ ᒪᓕᒐᓕᐅᖅᕕᒥ ᐅᖃᐅᑎᒋᐊᖅᑕᐅᓪᓗᓂ 

ᒪᓕᒐᓕᐅᖅᑎᐅᖃᑕᐅᔪᖅ. ᑕᒪᒃᑯᐊ ᓱᕋᐃᓂᐅᔪᓐᓇᖅᑐᑦ ᐅᕝᕙᓘᓐᓃᑦ 

ᐱᑦᑎᐊᕋᓱᓐᖏᓂᒃᑯᑦ ᐊᐅᓚᑦᑎᓂᕐᓂᒃ ᖃᐅᔨᔭᐅᔪᑦ ᓱᓕᑦᑎᐊᕆᐊᖃᕐᓂᕐᒧᓐ ᑲᒥᓴᓇ 

ᐃᒪᓐᓇ ᓇᓗᓇᐃᕋᒃᓴᐅᔪᑦ:   

 ᓴᖅᑮᖐᓐᓇᕐᓂᖅ ᐊᖏᔪᒥᒃ ᐊᑭᓕᒃᓴᕆᔭᖓᓂᒃ, ᐅᕝᕙᓘᓐᓃᑦ ᐊᖏᔪᒥᒃ  

ᓇᒻᒥᓂᖃᖃᑕᐅᓐᓂᖅᐸᓐ ᓇᒻᒥᓂᖃᐅᑎᒥᒃ, ᑕᐃᑲᓂ ᑭᒃᑯᓕᒫᓄᑦ 

ᓴᖅᑮᓂᖏᓐᓂ. 

 ᐃᓂᓪᓚᑦᑎᓐᖐᓇᕐᓂᖅ ᒪᓕᒐᓕᐅᖅᑎᐅᑉ ᓇᒻᒥᓂᖅ ᐊᐅᓚᑕᖏᓐᓂᑦ ᑕᐃᒫᒃ 

ᑕᖅᑲᒃᑯᓄᖓ ᑲᖐᒋᔭᐅᔪᓐᓇᐃᓪᓕᓗᓂ ᐱᑦᑎᐊᓂᐊᖅᑐᒋᔭᐅᓐᖏᓪᓗᓂ 

 ᐃᒻᒥᒃᑯᑦ ᖃᓂᒃᓴᓗᐊᕐᓂᕐᒥᓂᒃ ᐅᖃᐅᓯᖃᕐᓂᖏᑉᐸᓐ 

 ᓈᒻᒪᖏᑦᑐᒃᑯᑦ ᐊᔭᐅᕆᑉᐸᓐ, ᒪᓕᒐᓕᐅᖅᑎᐅᓗᓂ ᐅᕝᕙᓘᓐᓃᑦ ᒥᓂᔅᑕᐅᓗᓂ, 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᒧᓐ ᐋᖅᑭᑦᑕᒥᓂᕐᒥᒃ, ᓇᒻᒥᓂᖅ 

ᒪᓕᒐᓕᐅᖅᑎᐅᑉ ᐱᒍᒪᔭᖏᓐᓂᒃ ᐅᕝᕙᓘᓐᓃᑦ ᐱᖃᓐᓇᕆᔭᖏᑕ 

ᖃᐅᔨᒪᔭᖏᑕᓘᓐᓃᑦ ᐱᒍᒪᔭᖏᓐᓂᑦ  ᓴᖅᑮᖔᕈᒪᒧᓐ 

ᐅᓂᒃᑲᓕᐊᒥᓂᖏᒃ ᑕᐃᑲᓐᖔᖅᓯᒪᔪᑦ ᓯᕗᓪᓕᐅᔪᔪᓂᑦ ᕿᒥᕐᕈᓂᐅᔪᔪᓂᒃ 

ᒪᓕᒐᓕᐅᖅᑏᑦ ᐃᓕᖅᑯᓯᖏᓐᓂᑦ ᒪᓕᒐᓕᐅᖅᕕᒻᒧᓐ ᓴᖅᑭᖅᑕᐅᔪᔪᑦ ᑕᐃᑲᓂ, 

ᐊᒻᒪᓗ ᕿᒥᕐᕈᐊᖅᑕᐅᔪᓐᓇᖅᑐᑎᒃ ᓱᓕᑦᑎᐊᕆᐊᖃᕐᓂᕐᒧᓐ ᑲᒥᓴᓇᐅᑉ 

ᖃᕋᓴᐅᔭᒃᑯᑦ ᐃᑭᐊᖅᓯᕕᖓᓂ www.integritycom.nu.ca. 

ᓯᕗᓕᖅᑏᑦ ᑐᖏᓕᖏᑦ ᐊᒻᒪᓗ ᓯᕗᓕᖅᑏᑦ ᑎᑎᕋᖅᑎᖏᑦ 

ᖄᖓᒍᒃᑲᓐᓂᖅ ᒪᓕᒐᕐᓂᒃ ᒪᓕᒋᐊᖃᕐᓂᖏᓐᓄᑦ ᓱᓕᑦᑎᐊᕆᐊᖃᕐᓂᕐᒧᓐ ᑲᒥᓴᓇᐅᑉ 

ᐱᓪᓗᒋᑦ ᒪᓕᒐᓕᐅᖅᑏᑦ ᒪᓕᒐᓕᐅᖅᕕᒻᒥ, ᑖᒃᑯᐊ ᒪᓕᒐᓕᐅᖅᕕᐅᑉ ᑲᑎᒪᔨᓕᕆᔩᑦ 

ᑲᑎᒪᔨᕋᓛᖏᑦ ᐱᓕᕆᐊᒃᓴᑖᖅᑎᑎᒃᑲᓂᖅᓯᒪᔪᑦ ᑲᒥᓴᓇᒥᒃ ᐱᓪᓗᒋᑦ ᑕᐃᒃᑯᐊ 

ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑎᑕᐅᔪᑦ ᓄᓇᕗᒥ ᒥᓂᔅᑕᐅᔪᓄᑦ ᐆᑦᑑᑎᒋᓗᒋᑦ 

ᓯᕗᓕᖅᑏᑦ ᑐᖏᓕᖏᑦ ᐊᒻᒪᓗ ᓯᕗᓕᖅᑏᑦ ᑎᑎᕋᖅᑎᖏᑦ. 

ᐃᓛᒃᑯᑦ ᑐᖏᓖᑦ ᐊᒻᒪᓗ ᑎᑎᕋᖅᑏᑦ ᐃᖅᑲᓇᐃᔭᕆᐊᓕᕋᐃᒐᒥᒃ, ᐊᑎᓕᐅᓲᑦ 

ᑳᓐᑐᕌᒥᒃ ᒥᓂᔅᑕᖓᓄ ᐊᒻᒪᓗ ᓄᓇᕗᑦ ᒐᕙᒪᒃᑯᓐᓂᒥᐅᑕᖅ. ᐊᒻᒪᓗ ᖄᖓᒍᒃᑲᓐᓂᖅ 

ᐃᖅᑲᓇᐃᔮᖓᒍᑦ ᐱᓕᕆᐊᕆᒋᐊᓕᖏᑕ, ᑮᓇᐅᔾᔭᒃᓵᖏᑦ ᐃᑲᔫᓯᐊᖏᓪᓗ, 

ᐊᓯᖏᓐᓂᑦᑕᐅᖅ ᐃᓗᓕᖃᕐᒥᒻᒪᑕ ᐱᔾᔪᑎᓕᓐᓂᒃ ᖃᓂᒃᓴᓗᐊᕐᓂᕐᒥᒃ 

ᐱᓕᕆᐊᖑᔪᒥᒃ. ᑕᐃᒪᓕ ᖃᓂᒃᓴᓗᐊᖅᑕᐃᓕᒪᓗᓂ ᐅᕝᕙᓘᓐᓃᑦ 

ᖃᓂᒃᓴᓗᐊᖅᑐᒋᔭᐅᓱᒋᔭᐅᒍᒪᓇᓂ ᑖᒃᑯᐊ ᑐᖏᓕ ᐅᕝᕙᓘᓐᓃᑦ ᑎᑎᕋᖅᑎ 

ᑲᒥᓴᓇᒧᓐ ᑲᓐᖑᓇᖅᑑᑎᓪᓗᒍ ᐅᖃᕆᐊᓕᒃ ᐅᓪᓗᐃᑦ 30 ᐃᓗᐊᓂ 

ᐃᖅᑲᓇᐃᔭᕆᐊᓚᐅᖅᑎᓪᓗᒍ (ᐊᒻᒪᓗ ᑭᖑᓂᐊᒍᑦ ᐊᑲᐅᓈᖅᑎᓪᓗᒍ) ᐱᔾᔪᑎᖃᕐᓗᓂ 

http://www.integritycom.nu.ca/

ᐃᖅᑲᓇᐃᔭᖅᑎᑦᑎᔫᑉ ᖃᓄᐃᓕᐅᕐᓂᖏᓐᓂᒃ, ᓇᒻᒥᓂᖅ ᐱᖁᑎᖏᓐᓂᑦ ᐊᒻᒪᓗ 

ᑮᓇᐅᔾᔭᒃᓴᒐᓂ ᐃᑲᔪᖅᕕᒋᕙᑦᑕᖏᑦ ᐃᖅᑲᓇᐃᔮᖓᑕ ᓯᓚᑖᓂ ᓄᓇᕗᑦ ᒐᕙᒪᖓᑕ 

ᐊᑐᐊᒐᖏᑦ ᑮᓇᐅᔭᖏᓪᓘᓐᓃᑦ ᐊᑦᑐᖅᑕᐅᑐᐃᓐᓇᕆᐊᖃᖅᑎᓪᓗᒋᑦ. ᑖᓐᓇ ᑳᓐᑐᕌ 

ᐱᔪᓐᓇᑎᑦᑎᔪᖅ ᓱᓕᑦᑎᐊᕆᐊᖃᕐᓂᕐᒧᓐ ᑲᒥᓴᓇᒥᒃ ᕿᒥᕐᕈᔪᓐᓇᕐᓗᓂ 

ᐅᖃᐅᓯᐅᔪᒥᓂᕐᓂᒃ ᐊᒻᒪᓗ ᑐᑭᒧᐊᑦᑎᑦᑎᓗᓂ ᐊᖅᑮᖃᑎᒌᑦᑎᑦᑎᓗᓂ 

ᒪᓗᒍᓱᑦᑐᖃᓕᕐᓂᖅᐸᓐ ᐱᓕᕆᐊᖑᔪᒥᒃ ᖃᓂᒃᓴᓗᐊᖅᑐᒋᔭᐅᓪᓗᑎᑦ. 

ᒪᐃ 2014-ᒥ, ᑐ3ᓯᕋᕐᒪᑦ ᑎᑎᕋᖅᑎᒻᒪᕆᖓ ᓄᓇᕗᑦ ᓯᕗᓕᖅᑎᖓᑕ, 

ᐅᓂᒃᑳᕆᐊᖅᑐᔪᔪᖓ ᑲᑎᓐᖓᔪᓄᑦ ᓯᕗᓕᖅᑏᑦ ᑐᖏᓕᖏᓐᓂᑦ ᐊᒻᒪᓗ 

ᑎᑎᕋᖅᑎᖁᑎᖏᓐᓂᑦ. ᐅᓂᒃᑳᒃᑲ ᒪᕐᕉᓐᓂᒃ ᐃᓗᓕᖃᔪᔪᑦ: ᐃ) ᕿᒥᕐᕈᓪᓗᑕ 

ᒥᓂᔅᑕᐅᑉ ᐱᑦᑎᐊᕋᓱᐊᕐᓂᒃᑯᑦ ᐱᓕᕿᐊᕆᒋᐊᓕᖏᓐᓂᑦ ᐃᓗᐊᓂ 

ᓱᓕᑦᑎᐊᕆᐊᖃᕐᓂᕐᒧᓐ ᐱᖁᔭᐅᑉ, ᑖᒃᑯᐊ ᑐᖏᓖᑦ ᑎᑎᕋᖅᑏᓪᓗ 

ᐃᑲᔪᖃᑦᑕᕈᓐᓇᓂᐊᕐᒪᑕ ᒥᓂᔅᑕᒥᓂᒃ ᓱᕋᐃᑦᑕᐃᓕᒪᑎᓪᓗᒋᑦ ᓱᓕᑦᑎᐊᕆᐊᖃᕐᓂᕐᒧᓐ 

ᐱᖁᔭᕐᒥᒃ; ᐊᒻᒪᓗ ᐱ) ᕿᒥᕐᕈᓗᑎᒃ ᐃᖅᑲᓇᐃᔭᖅᑎᐅᑉ ᐱᓕᕆᐊᕆᒋᐊᓕᖏᓐᓂᑦ 

ᐃᓗᐊᒍᑦ ᑳᓐᑐᕌᖓᑕ, ᐅᑦᑑᑎᒋᓗᒍ ᖃᓄᐃᓕᐅᖃᑎᖃᓲᖑᒻᒪᖓᖅ 

ᓱᓕᑦᑎᐊᕆᐊᖃᕐᓂᕐᒧᓐ ᑲᒥᓴᓇᒥᒃ. 18ᖑᓚᐅᖅᑐᑦ ᓯᕗᓕᖅᑏᑦ ᑐᖏᓕᖏᑦ ᐊᒻᒪᓗ 

ᓯᕗᓕᖅᑏᑦ ᑎᑎᕋᖅᑎᖏᑦ ᐅᓂᒃᑳᖅᕕᐅᔪᓂ. 

ᐊᕐᕌᒎᓯᒪᔪᒥ, 9−ᕋᖅᑎᖅᑐᑎᒃ ᑐᖏᓖᑦ ᑎᑎᕋᖅᑏᓪᓘᓐᓃᑦ ᑲᓐᖑᓇᖅᑐᑰᖅᑐᑎᒃ 

ᓴᖅᑮᔪᔪᑦ ᑕᕝᕗᖓ, ᐊᒻᒪᓗ/ᐅᕝᕙᓘᓐᓃᑦ ᐅᖃᐅᔾᔭᐅᒋᐊᕈᒪᓪᓗᑎᒃ ᑖᔅᓱᒧᖓ 

ᓱᓕᑦᑎᐊᕆᐊᖃᕐᓂᕐᒧᓐ ᑲᒥᓴᓇᒥᒃ ᑕᒪᓐᓇ ᐋᖅᑭᒃᓯᒪᔪᖅ ᒪᓕᑦᑐᒍ. 

ᐱᓕᕆᕕᑦ ᐊᖏᔪᖅᑲᐅᑎᖏᑦ 

ᐊᒻᒪᓗᑦᑕᐅᖅ ᒪᐃ 2014-ᒥ, ᑐᒃᓯᕋᕐᒪᑦ ᓄᓇᕗᑦ ᓯᕗᓕᖅᑎᖓᑕ ᑎᑎᕋᖅᑎᒻᒪᕆᖓ 

ᐊᒻᒪᓗ ᑎᑎᕋᖅᑎᐅᔪᖅ ᓯᕗᓕᖅᑎ ᑲᑎᒪᔨᕋᓛᖏᓐᓄᑦ, ᐅᓂᒃᑳᔪᒻᒥᔪᖓ ᒥᓂᔅᑕᐃᑦ 

ᑐᖏᓕᖏᓐᓄᑦ. ᑕᐃᑲᓂᓕ ᐅᖃᐅᓯᖃᔪᔪᖓ ᐱᑦᑎᐊᕋᓱᐊᕐᓂᒃᑯᑦ 

ᐱᓕᕆᐊᕆᒋᐊᓕᖏᓐᓂᑦ ᒥᓂᔅᑕᐃᑦ ᐃᓗᐊᓂ ᓱᓕᑦᑎᐊᕆᐊᖃᕐᓂᕐᒧᓐ ᐱᖁᔭᐅᑉ, 

ᑕᐃᒫᒃ ᐃᑲᔪᖃᑦᑕᕈᓐᓇᓂᐊᕐᒪᑕ ᒥᓂᔅᑕᖁᑎᒥᓂᒃ ᑕᒪᐅᓇ. 16ᖑᓚᐅᖅᑐᑦ 

ᒥᓂᔅᑕᐃᑦ ᑐᖏᓕᖏᑦ ᐅᓂᒃᑳᖅᕕᐅᔪᑦ. 

ᒫᓐᓇᑯᓘᓚᐅᖅᑐᖅ ᒪᓕᒐᓕᐅᖅᕕᐅᑉ ᑲᑎᒪᔨᓕᕆᔩᑦ ᑲᑎᒪᔨᕋᓛᖏᑦ ᑐᑭᓯᕋᓚᐅᖅᑐᑦ 

ᓱᓕᑦᑎᐊᕆᐊᖃᕐᓂᕐᒧᓐ ᑲᒥᓴᓇᒥᒃ ᐊᓯᐊᓂ ᐱᓕᕆᐊᖃᖁᓪᓗᒍ, ᑕᒪᓐᓇᐃᓛᒃ 

ᕿᒥᕐᕈᔫᒥᖃᑦᑕᕐᓂᖅ ᑲᑯᑎᒃᑯᑦ ᓴᖅᑮᒍᑎᒥᓂᕐᓂᒃ ᒥᓂᔅᑕᓄᑦ. ᑕᒪᓐᓇ ᓄᑖᖅ 

ᐱᓕᕆᐊᖃᕈᓯᖅ ᐊᓯᐊᒎᖅᕕᖃᕋᓂ ᒥᓂᔅᑕᐃᑦ ᑐᖏᓕᖏᑕ 

ᓴᖀᒋᐊᖃᕐᓂᕆᕙᑦᑕᖏᓐᓂᑦ, ᑕᐃᒫᒃ ᓄᓇᕗᑦ ᓯᕗᓕᖅᑎᖓᑕ ᑐᒃᓯᕌᕆᓯᒪᒻᒪᒋᑦ. 

ᑕᒪᓐᓇ ᓄᑖᖅ ᐊᐅᓚᒍᓯᖅ ᓴᖅᑮᓂᕐᒧᓐ ᓴᖅᑭᖅᑕᐅᒋᐊᓕᓐᓂᒃ ᒥᓂᔅᑕᐃᑦ 

ᑐᖏᓕᖏᓐᓄᑦ, ᓱᓕ ᐊᑐᓕᖅᑎᑕᐅᓯᒪᓐᖏᑦᑐᖅ. 

ᓄᓇᕗᒥ ᓂᕈᐊᖅᑐᓕᕆᓂᕐᒧᓐ ᐱᖁᔭᖅ 

ᓄᓇᕗᒥ ᓂᕈᐊᖅᑐᓕᕆᓂᕐᒧᓐ ᐱᖁᔭᖅ ᐋᖅᑮᓯᒪᕗᖅ ᓂᕈᐊᕈᑎᒃᓴᓂᑦ 

ᒪᓕᒐᓕᐅᖅᑎᒃᓴᓄᑦ ᓄᓇᕗᒥ ᒪᓕᒐᓕᐅᖅᕕᒻᒧᓐ. ᒪᓕᒐᕐᓂᒃ ᓴᖅᑮᔪᖅ 

ᐊᐅᓚᑦᑎᒍᑕᐅᓂᐊᖅᑐᓂᒃ ᓂᕈᐊᕐᓇᕐᓂᖅ, ᐊᒻᒪᓗ ᓴᖅᑮᓪᓗᓂ ᒪᓕᒐᕐᓂᒃ 

ᓱᕋᐃᓂᐊᒍᓐᓇᖅᑐᓂᒃ ᓂᕈᐊᖅᑐᓕᕆᓂᕐᒧᓐ ᒪᓕᒐᕐᓂᒃ. ᐊᑦᑎᓂᖅᓴᒃᑯᑦ 

ᐃᖅᑲᑐᖅᑕᐅᔪᓐᓇᕐᓂᖅ ᓂᕈᐊᖅᑐᓕᕆᓂᕐᒧᓐ ᐱᖁᔭᖓᒍᑦ ᐃᖅᑲᖅᑐᐃᕕᒃᑯᑦ 

ᓱᒋᐊᖅᑕᐅᓲᑦ ᐊᑭᓖᑎᑕᐅᓪᓗᑎᒃ ᐅᕝᕙᓘᓐᓃᑦ ᑎᒍᔭᐅᒪᓪᓗᑎᒃ, ᐅᕝᕙᓘᓐᓃᑦ 

ᑕᒪᒃᑮᓐᓂᑦ. ᑕᒫᓂᓕ “ᒪᓕᑦᑕᐅᑎᑕᐅᓂᖓ” ᑎᑎᕋᖅᓯᒪᓂᖓ ᓂᕈᐊᖅᑐᓕᕆᓂᕐᒧᓐ 

ᐱᖁᔭᕐᒥ, ᑖᓐᓇ ᐱᖁᔭᖅ ᐱᕕᖃᖅᑎᑦᑎᔪᖅ ᐊᓯᐊᒎᕈᓐᓇᐅᑎᒥᒃ ᑕᐃᓐᓇ 

ᐸᓯᔭᐅᓯᒪᔪᖅ ᐃᖅᑲᖅᑐᐃᕕᒃᑰᖏᑦᑐᖅ ᐱᓕᕆᐊᖑᔪᓐᓇᕐᓗᓂ. ᑕᒪᓐᓇ 

ᐱᓕᕆᐊᖑᓲᖅ ᒪᓕᑦᑎᐊᓂᐊᕐᓂᕋᕐᓂᕐᒧᓐ ᐊᖏᖃᑎᒌᒍᑎᑎᒍᑦ 

ᓱᓕᑦᑎᐊᕆᐊᖃᕐᓂᕐᒧᓐ ᑲᒥᓴᓇᓗ. ᑕᐃᒪᐃᑦᑐᖅ ᐊᖏᖃᑎᒌᒍᑎ ᑐᑭᖃᖅᐳᖅ ᑖᓐᓇ 

ᐸᓯᔭᐅᓯᒪᔪᖅ ᐊᖏᖅᐳᖅ, ᐃᖅᑲᑐᖅᑕᐅᒍᓐᓇᕐᓂᖓ ᕿᑲᖅᑎᑕᐅᓗᓂ, ᐊᖏᕐᓗᓂ 

ᐊᑕᐅᓯᕐᒥᒃ ᐊᑕᐅᓯᐅᓐᖏᑦᑐᒥᓪᓘᓐᓃᑦ ᒪᓕᑦᑕᐅᖁᔭᐅᔪᒥᒃ, ᐆᑦᑑᑎᒋᓗᒋᑦ: 

 ᐸᓯᔭᒃᓴᐅᒐᒥ ᐅᖃᕐᓗᓂ 

 ᑕᖅᑲᒃᑯᓄᖓ ᒪᒥᐊᓪᓗᓂ 

 ᓱᓂᐊᕐᓗᓂ ᐅᕝᕙᓘᓐᓃᑦ ᓱᓂᐊᓐᖏᓪᓗᓂ ᖃᓄᑐᐃᓐᓇᖅ ᐸᓯᔭᐅᔾᔪᑎᖓ 

ᐱᓪᓗᒍ 

 ᐊᑭᓖᓗᓂ ᑮᓇᐅᔭᓂᒃ ᓄᓇᕗᑦ ᒐᕙᒪᖓᓄᑦ, ᐅᕝᕙᓘᓐᓃᑦ 

 ᓄᓇᓕᖓᓄᑦ ᐱᔨᑦᑎᕋᕐᓗᓂ ᑮᓇᐅᔾᔭᓴᓐᖏᓪᓗᓂ. 

ᒪᓕᖕᓂᐊᕐᓂᕐᒧᑦ ᐊᖏᕈᑎᓂᒃ ᐊᑎᓕᐅᕆᔪᒪᒍᕕᑦ ᐃᓱᒪᖅᓱᖅᐳᑎᑦ ᐊᒻᒪ 

ᓯᖁᒥᑦᑎᓂᕋᖅᑕᐅᔫᑉ ᐃᖅᑲᓇᐃᔮᖓᓂᒃ ᐊᒃᑐᐃᓂᖃᔾᔮᓐᖏᖢᓂ. 

ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᐃᓚᐅᖃᑕᐅᓂᖓ ᐋᔩᕈᑎᖃᖅᑎᓪᓗᒋᑦ ᒪᓕᖕᓂᐊᕐᓂᕐᒧᑦ 

ᐊᖏᕈᑎᓂᒃ ᐱᒋᐊᓲᖑᕗᖅ ᓱᓕᑦᑎᐊᕐᓂᕐᒧᑦ ᑲᒥᓴᓇ ᐸᓖᓯᒃᑯᓐᓄᑦ ᐅᖃᐅᔾᔭᐅᒐᒥ 

ᖃᓄᐃᑦᑐᖃᓕᕐᓂᖓᓂᒃ, ᖃᐅᔨᓴᐃᓂᒃᑯᓪᓗ ᐸᓖᓯᒃᑯᑦ ᐱᔾᔪᑎᒃᓴᖃᖅᑎᑦᑎᓪᓗᑎᒃ 

ᑐᓐᖓᕕᖃᖅᑎᑦᑎᓪᓗᑎᒡᓗ ᓯᖁᒥᑦᑎᔪᖃᕐᓂᖓᓂᒃ ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᑉ 

ᐃᓗᓕᖏᓐᓃᑦᑐᓂᒃ. 

ᐊᒃᑑᐸ 2013-ᒥ ᓂᕈᐊᕐᓂᖅᑕᖃᓚᐅᖅᑐᖅ.  ᐅᑯᐊ ᐅᓂᒃᑳᑦ ᑎᑎᕋᖅᑕᐅᓂᕕᓂᐊᑕ 

ᐅᓪᓗᐊᓂ, ᐸᓖᓯᒃᑯᓐᓄᑦ ᖃᐅᔨᒃᑲᖅᑕᐅᓚᐅᖅᑐᖓ ᑎᓴᒪᑦ ᐃᓄᐃᑦ 

ᓯᖁᒥᑦᑎᓂᕋᖅᑕᐅᓪᓗᑎᒃ ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᕐᒥᒃ.  ᑕᐃᒃᑯᐊ 

ᓯᖁᒥᑦᑎᓂᕋᖅᑕᐅᔪᑦ ᒪᓕᖕᓂᐊᕐᓂᕐᒧᑦ ᐊᖏᕈᑎᓂᒃ ᐊᑎᓕᐅᕆᓚᐅᓐᖏᑦᑐᑦ ᓱᓕ. 

ᓱᓕᑦᑎᐊᕐᓂᕐᒧᑦ ᑲᒥᓴᓇᐅᖃᑎᓐᓂᒃ ᐃᖅᑲᓇᐃᔭᖃᑎᖃᖃᑦᑕᕐᓂᖅ 

ᓱᓕᑦᑎᐊᕐᓂᕐᒧᑦ ᑲᒥᓴᓇ ᐃᓚᒋᔭᐅᖃᑕᐅᕗᖅ ᑲᓇᑕᓕᒫᒥ ᑲᒥᓴᓇᐅᖃᑎᒥᓄᑦ, 

ᑖᒃᑯᐊᓗ ᑲᒥᓴᓇᐅᖃᑎᒃᑲ ᐊᔾᔨᐸᓗᖏᓐᓂᒃ ᐃᖅᑲᓇᐃᔮᒃᓴᖅᑖᖅᑎᑕᐅᓯᒪᓪᓗᑎᒃ 

ᐅᑭᐅᖅᑕᖅᑑᑉ ᒐᕙᒪᖃᕐᕕᖏᓐᓂ, ᑲᓇᑕᒥ ᐊᕕᒃᑐᖅᓯᒪᔪᓂ, ᑲᓇᑕᐅᑉ ᒐᕙᒪᒃᑯᖏᑦᑕ 

ᒪᓕᒐᓕᐅᕐᕕᒡᔪᐊᖓᓐᓂ ᐊᒻᒪ ᑲᓇᑕᐅᑉ ᒐᕙᒪᒃᑯᖏᑦᑕ ᐃᑦᑐᐃᑦ ᑲᑎᒪᔨᖏᓐᓂ.  

ᑲᓇᑕᒥ ᐃᒻᒥᒧᑦ ᐊᒡᕕᐊᕈᑎᖃᖅᑕᐃᓕᒪᓂᕐᒧᑦ ᑲᑐᔾᔨᖃᑎᒌᓂᒃ ᑕᐃᔭᐅᔪᑦ.  ᑖᒃᑯᐊ 

ᐃᒃᓯᕚᖅᑎᖃᖅᐳᑦ ᐃᒻᒥᒧᑦ ᐊᒡᕕᐊᕈᑎᖃᖅᑕᐃᓕᒪᓂᕐᒧᑦ ᑲᒥᓴᓇᓂᒃ, 

ᑲᑎᒪᔨᑦᑎᐊᕙᐅᔭᕆᐊᖃᕐᓂᕐᒧᑦ ᑲᒥᓴᓇᓂᒃ ᐊᒻᒪ ᓱᓕᑦᑎᐊᕐᓂᕐᒧᑦ ᑲᒥᓴᓇᓂᒃ, 

ᑲᑎᑉᐸᒃᖢᑎᒃ ᐊᕐᕌᒍ ᐊᑕᐅᓯᐊᖅᖢᒍ, ᐊᒻᒪ ᐊᕐᕌᒎ ᐃᓗᐊᓂ 

ᐅᖃᖃᑎᒌᖏᓐᓇᖃᑦᑕᖅᖢᑎᒃ ᐅᖃᐅᓯᖃᖅᖢᑎᒃ ᖃᓄᐃᑦᑐᓂᒃ 

ᐊᖅᑯᓵᖅᑕᐅᑲᑕᓚᐅᕐᒪᖔᕐᒥ, ᑭᓱᑦ ᐱᔭᕐᓂᓐᖏᓐᓂᖅᐹᖑᖕᒪᖔᖏᑦ ᐊᒻᒪ ᑭᓱᓂᒃ 

ᐊᑐᕈᑎᒃ ᐃᑲᔪᖃᑎᒌᑦᑎᐊᒃᑲᓐᓂᕐᓂᐊᕐᒪᖔᖅ ᐊᓯᖏᑦᑎᒍᑦ 

ᐱᓕᕆᐊᖅᑖᕆᓯᒪᔭᕐᒥᑎᒍᑦ.  ᑖᒃᑯᐊ ᓯᕗᓪᓕᖅᐹᒥᒃ ᑲᑎᖃᑎᒋᓚᐅᖅᑕᒃᑲ 

ᐊᕐᕌᒍᑕᒫᖅᓯᐅᑎᒥᖕᓂᒃ ᑲᑎᒪᓂᖃᖅᑎᓪᓗᒋᑦ ᐅᐃᓂᐲᖕᒥ ᓯᑎᐱᕆ 2014-

ᖑᑎᓪᓗᒍ, ᐊᒻᒪ ᓯᕗᓪᓕᖅᐹᒥᒃ ᓵᓐᖓᖃᑦᑕᐅᑎᓪᓗᒋᑦ ᑲᑎᖃᑎᒋᒋᐅᖅᖢᒋᑦ.  ᑖᒃᑯᐊ 

ᑲᒥᓴᓇᐅᖃᑎᒃᑲ ᐱᓕᒻᒪᒃᓯᒪᑦᑎᐊᕐᒪᑕ ᐊᒃᓱᐊᓗᒃ ᐅᕙᓐᓄᑦ ᑕᒪᓐᓇ 

ᐃᑲᔪᕐᓂᖃᓚᐅᖅᑐᖅ, ᐊᒻᒪ ᖁᕕᐊᓇᖅ ᑕᐃᒃᑯᐊᖑᔪᓐᓇᕐᒪᑕ ᐃᓄᑑᑦᑕᖅᖢᑎᒃ ᐊᒻᒪ 

ᑲᑎᓐᖓᓪᓗᑎᒃ, ᐊᒃᓱᐊᓗᒃ ᐃᑲᔪᖅᑎᖃᕆᐊᖃᓕᖅᖢᓂ ᐃᑲᔪᖅᑎᑦᑎᐊᕙᐅᖕᒪᑕ. 

ᓄᓐᖒᑏᑦ 

ᒪᓕᒐᓕᐅᖅᑎᓕᒫᑦ ᑕᒪᕐᒥᒃ ᖁᔭᓐᓇᒦᕈᒪᕙᒃᑲ ᐊᕐᕌᒍᒥ ᓯᕗᓪᓕᖅᐹᒥᒃ 

ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑎᓪᓗᖓ ᐃᑲᔪᑦᑎᐊᓚᐅᕐᒪᑕ. 

ᒪᓕᒐᓕᐅᕐᕕᖕᒥ ᑎᑎᕋᖅᑎ ᐊᒻᒪ ᐃᖅᑲᓇᐃᔭᖅᑎᖏᑦ ᖁᔭᓐᓇᒦᕐᒥᕙᒃᑲ ᐅᕙᓐᓂᒃ 

ᐃᑲᔪᖃᑦᑕᕐᒪᑕ ᐊᓪᓚᕕᖕᒥᒍᑦ ᐊᒻᒪ ᓇᐅᒃᑯᑐᐃᓐᓇᖅ, ᐃᑲᔪᖃᑦᑕᖅᖢᑎᒡᓗ ᐅᕙᓐᓂᒃ 

ᐃᖅᑲᓇᐃᔮᖅᑖᕆᓯᒪᔭᒪ ᐱᔭᒃᓴᖏᑦᑎᒍᑦ.  ᑕᑯᓐᓇᖅᑕᒃᑯᑦ, ᒪᓕᒐᓕᐅᕐᕕᒃ 

ᐃᖅᑲᓇᐃᔭᖅᑏᑦ ᐱᔨᑦᑎᑦᑎᐊᖅᑐᒻᒪᕆᐊᓗᐃᑦ, ᐊᖏᖅᓯᒪᑦᑎᐊᖅᖢᑎᒃ ᐊᒻᒪ 

ᐃᖅᑲᓇᐃᔮᒥᓂᒃ ᐃᓱᒪᒋᔭᖃᑦᑎᐊᖅᖢᑎᒃ. 

 

 

        ᑎᑎᕋᖅᑐᖅ, 

          

ᑕᑦ ᕆᓴᐅ 

        ᓱᓕᑦᑎᐊᕐᓂᕐᒧᑦ ᑲᒥᓴᓇ 

 

 

 

 


